Bosna i Hercegovina

Federacija Bosne i Hercegovine

Srednjobosanski kanton/Kanton Središnja Bosna

KANTONALNI SUD NOVI TRAVNIK

Broj: 06 0 K 000396 07 K
Novi Travnik, 14.02.2008.godine
Nakon vijećanja i glasanja sud donosi, a predsjednik vijeća dana 14.02.2008.g. objavljuje slijedeću

U IME FEDERACIJE BOSNE I HERCEGOVINE!

P R E S U D U

Optuženi: ČURKOVIĆ MIRKO, s podacima kao u spisu

K R I V   J E

što je:

Dana 29.9.2007.godine oko 02,45 sati na magistralnoj cesti M-5 Kaonik – Travnik, upravljajući putničkim vozilom marke VW Passat reg. oznaka 950-K-157 iz pravca Kaonika u pravcu Travnika, protivno odredbama čl. 44 stav 1 i čl. 174 Zakona o osnovama sigurnosti prometa na cestama u BiH, kroz naseljeno mjesto Stara Bila, općina Vitez vozio pod uticajem alkohola sa koncentracijom alkohola u krvi od 1,05 promila i nedozvoljenom brzinom za naseljeno mjesto od 91,62 km/h, svjestan da time može izazvati opasnost za sudionike u prometu, olako držeći da će tu opasnost izbjeći ili spriječiti, zbog čega je u blizini marketa „Đotlo“ u lijevom zavoju izgubio kontrolu nad vozilom tako što je vozilom prešao na lijevu stranu kolnika i lijevom stranom vozila zahvatio bankinu s lijeve strane puta i u polukosom nekontroliranom kretanju po toj bankini  lijevom bočnom stranom vozila udario u betonski elektro stub, od kojeg udara je saputnik u njegovom vozilu oštećeni Alen Delić ispao iz vozila i zadobio smrtonosne povrede u vidu oštećenja za život važnih centara u mozgu uzrokovanih otokom tkiva i krvarenjem unutar mozga usljed nagnječenja oba čeona i donje strane lijevog sljepoočnog režnja velikog mozga, te prijeloma kostiju krova lobanje i baze lobanje sa lijeve strane, od kojih je na licu mjesta umro, 

čime je učinio kazneno djelo teška kaznena djela protiv sigurnosti javnog prometa iz člana 336 stav 4 u vezi sa članom 332 stav 3 KZ FBiH,

pa mu sud, na temelju citiranog zakonskog propisa, te odredbi člana 60 stav 2 i 62 KZ FBiH, i odredbi člana 300 ZKP FBiH  i z r i č e

UVJETNU OSUDU

KOJOM MU SE UTVRĐUJE KAZNU ZATVORA U TRAJANJU OD  1 (JEDNE) GODINE i istovremeno određuje da se ova kazna neće izvršiti ako optuženi u roku od 2 (dvije) godine ne počini novo krivično djelo.

Na temelju odredbi člana 77 KZ FBiH optuženom se izriče sigurnosna mjera zabrane upravljanja motornim vozilom „B“ kategorije u trajanju od 6 (šest) mjeseci.

Na temelju odredbi člana 202 stav 1 ZKP FBiH optuženi se obavezuje da naknadi troškove krivičnog postupka u iznosu od 750,40 (sedamstotinapedeset i 40/100) KM, kao i sudu paušal u iznosu od 70,00 KM, u roku od mjesec dana po pravomoćnosti presude, pod prijetnjom prinudnog izvršenja, a da o preostalim eventualnim troškovima krivičnog postupka predsjednik vijeća odluči posebnim rješenjem. 

Zapisničar 






Predsjednik vijeća-sudija

Senada Kadić 






Zuhdija Ćosić

Dnevni avaz 19.02.2008.godine

KANTONALNI SUD NOVI TRAVNIK

UVJETNA OSUDA ZA SMRT SAPUTNIKA


Vijeće Kantonalog suda u Novom Travniku, kojim je predsjedavao sudija Zuhdija Ćosić, proglasilo je krivim Mirka Čurkovića i osudilo ga na uvjetnu kaznu od godinu zatvora. Ova kazna neće biti izvršena ukoliko osuđeni Čurković u roku od dvije godine ne počini novo krivično djelo.


Čurković je 29. septembra prošle godine na magistralnoj cesti M-5 Kaonik – Travnik, upravljajući vozilom “pasat” (950-K-157) dolazeći iz pravca Kaonika prema Travniku, pod utjecajem alkohola izgubio kontrolu nad vozilom, prešao na lijevu stranu, zahvatio bankinu i udario u betonski stub.


Od silovitog udara njegov saputnik Alen Delić ispao je iz vozila i zadobio smrtonosne povrede. Usljed oštećenja mozga uzrokovanim otokom tkiva i krvarenjem u mozgu, te usljed nagnječenja oba čeona režnja velikog mozga,  te prijeloma kostiju krova lobanje s lijeve strane, Delić je na licu mjesta umro.

